ԱՄՓՈՓԱԹԵՐԹ

«ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՕԳՈՍՏՈՍԻ 28-Ի ԹԻՎ 895-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱUԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ՆԱԽԱՐԱՐՈՒԹՅՈՒՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ 
	 հ/հ
	Առաջարկության հեղինակը, գրության ամսաթիվը և համարը
	Առարկություն, առաջարկության բովանդակությունը
	Եզրակացություն
	Կատարված փոփոխությունները

	1.
	Պետական եկամուտների կոմիտե

18.11.2019թ, թիվ

01/2-1/72330-2019
	«Հայաuտանի Հանրապետության կառավարության 2014 թվականի օգոստոսի 28-ի թիվ 895-Ն որոշման մեջ փոփոխություններ և լրացումներ կատարելու մաuին» ՀՀ կառավարության որոշման նախագծի (այսուհետ՝ նախագիծ) վերաբերյալ հայտնում ենք հետևյալը.

Նախագծի տարբեր կետերում օգտագործվում է «Հարկային և մաքսային ծառայություններում քննիչի պաշտոն զբաղեցրած անձ» հասկացությունը: Սակայն ՀՀ ՊԵԿ քննչական վարչության կազմում իրենց լիազորություններով գործում են, ոչ միայն քննիչի քրեադատավարական կարգավիճակ ունեցող անձինք, այլև՝ քննչական բաժնի պետի քրեադատավարական կարգավիճակ ունեցող սուբյեկտները: Համաձայն ՀՀ քրեական դատավարության օրենսգրքի 6-րդ հոդվածի 26-րդ կետի՝ քննչական բաժնի պետ են համարվում, այդ թվում՝ հարկային կամ մաքսային մարմինների քննչական վարչության, բաժնի պետը և նրա տեղակալները: Միաժամանակ, քննիչ հասկացությունը սահմանվում է նույն հոդվածի 25-րդ կետով: Նկատի ունենալով, որ քննչական բաժնի պետ հանդիսացող պետական ծառայողները նույնպես իրավունք ունեն օգտվելու նախագծով նախատեսված սոցիալական երաշխիքներից, ուստի առաջարկում ենք նախագծում «հարկային և մաքսային ծառայություններում քննիչի պաշտոն զբաղեցրած անձ» բառերը փոխարինել «ՀՀ ՊԵԿ քննչական վարչության ծառայող» բառերով, կամ «հարկային և մաքսային ծառայություններում քննչական բաժնի պետի կամ քննիչի քրեադատավարական պաշտոն զբաղեցրած անձ» բառերով՝ ըստ նպատակահարմարության:
	Առաջարկությունը չի ընդունվել:

«Պաշտոնատար անձանց գործունեության ապահովման, սպասարկման և սոցիալական երաշխիքների մասին» օրենքով սահմանված կենսաթոշակի իրավունք ունեն հարկային ծառայության քննիչի, մաքսային  ծառայության քննիչի պաշտոն զբաղեցրած անձինք: 

Առաջարկությամբ հիմնավորված չէ, որ քննչական բաժնի պետն իրականացնում է քննիչի գործառույթներ:

Բացի դրանից, առաջարկությունն ամբողջական չէ` հստակ ներկայացված չեն այն պաշտոնները և դրանք զբաղեցրած անձանց` 2014թ. հուլիսի 1-ի դրությամբ գործող օրենսդրությամբ սահմանված` պաշտոնային դրույքաչափի հաշվարկման գործակիցները, որոնք առաջարկվում է ընդգրկել նախագիծ: 
	

	2
	ՀՀ ֆինանսների նախարարություն 20.11.2019թ. թիվ 01/8-3/19007-2019

	  Քննության առնելով Ձեր 2019 թվականի նոյեմբերի 8-ի N ԶԲ/ԳԳ-1-/23853-19 գրությամբ ներկայացված «Հայաuտանի Հանրապետության կառավարության 2014 թվականի օգոստոսի 28-ի N 895-Ն որոշման մեջ փոփոխություններ և լրացումներ կատարելու մաuին» ՀՀ կառավարության որոշման նախագիծը (այսուհետ` Նախագիծ)՝ հայտնում ենք հետևյալը.    

Նախագծի ընդունումը պայմանավորված է «Պաշտոնատար անձանց գործունեության ապահովման, սպասարկման և սոցիալական երաշխիքների մասին» ՀՀ օրենքում կատարված փոփոխություններով, որի վերաբերյալ Նախագծին կից վերջինիս ընդունման կապակցությամբ պետական բյուջեի ծախսերի ավելացման մասին տեղեկանքով ներկայացված չեզոք ֆինանսական գնահատականը հիմնավորման կարիք ունի:
	Ընդունվել է ի գիտություն:
Նախագծի ընդունման կապակցությամբ պետական բյուջեի ծախսերի ավելացման մասին տեղեկանքով ներկայացված չեզոք ֆինանսական գնահատականը տրվել է` հիմք ընդունելով օրենքի նախագծի շրջանառության ժամանակ ՊԵԿ-ի տված տեղեկատվությունը:
	

	3.
	ՀՀ հատուկ քննչական ծառայություն 20.11.2019թ. թիվ 18-9969գ-19
	«Հայաuտանի Հանրապետության կառավարության 2014 թվականի օգոստոսի 28-ի N 895-Ն որոշման մեջ փոփոխություններ և լրացումներ կատարելու մաuին» ՀՀ կառավարության որոշման նախագծի վերաբերյալ դիտողություններ կամ առաջարկություններ չունի:
	Ընդունվել է ի գիտություն:
	

	4.
	ՀՀ գլխավոր դատախազություն

19.11.2019թ. թիվ 02/20/15951-19
	«Հայաuտանի Հանրապետության կառավարության 2014 թվականի օգոստոսի 28-ի թիվ 895-ն որոշման մեջ փոփոխություններ և լրացումներ կատարելու մաuին» ՀՀ կառավարության որոշման նախագծի վերաբերյալ դիտողություններ և առաջարկություններ չկան:

Միաժամանակ հարկ ենք համարում անդրադառնալ ՀՀ կառավարության 28.08.2014թ. թիվ 895-Ն որոշման (այսուհետ՝ Որոշում) թիվ 4 հավելվածի 6-րդ կետին, որի համաձայն.

«6. Դատախազի պաշտոն զբաղեցրած անձի հաշվարկային աշխատավարձի չափը որոշվում է ՀԱ=(ՊԴ+0.04xՍx ԴԱՀ)x0.9 բանաձևով, որտեղ՝
1) ՀԱ-ն դատախազի պաշտոն զբաղեցրած անձի հաշվարկային աշխատավարձի չափն է.

2) ՊԴ-ն դատախազի պաշտոնից ազատվելու օրվա դրությամբ նրա վերջին պաշտոնին համապատասխանող՝ սույն կարգի 3-րդ կետով սահմանված պաշտոնային դրույքաչափն է.

3) ԴԱՀ-ը դատախազի պաշտոնից ազատվելու օրվա դրությամբ նրա ունեցած դասային աստիճանին համապատասխանող՝ սույն կարգի 4-րդ կետով դասային աստիճանի համար սահմանված հավելավճարի առավելագույն չափն է.

4) Ս-ն դատախազի, դատավորի և դատախազության քննիչի [ընդգծումը մերն է] պաշտոնում աշխատած ժամանակահատվածն է՝ տարիներով:»:

Միաժամանակ, Որոշման նույն հավելվածի 7-րդ կետի համաձայն՝
«7. Հատուկ քննչական ծառայության ծառայողի պաշտոն զբաղեցրած անձի (այդ թվում` օրենքի 9-րդ հոդվածի 3-րդ մասի ութերորդ պարբերությունում նշված անձի) հաշվարկային աշխատավարձի չափը որոշվում է հատուկ քննչական ծառայության ծառայողի զբաղեցրած վերջին պաշտոնի համար մինչև 2014 թվականի հուլիսի 1-ը գործող Հայաստանի Հանրապետության օրենսդրությամբ սահմանված կարգով հաշվարկված աշխատավարձի (պաշտոնային դրույքաչափի, դասային աստիճանի համար տրվող հավելման և հատուկ քննչական ծառայության ծառայողի, դատախազի կամ քննիչի [ընդգծումը մերն է] պաշտոնում աշխատած տարիների համար տրվող հավելման հանրագումարի) և այդ գումարից հաշվարկված եկամտային հարկի տարբերության չափով՝ հաշվի առնելով վերջին պաշտոնը, դասային աստիճանը և հատուկ քննչական ծառայության ծառայողի, դատախազի կամ քննիչի պաշտոնում աշխատած տարիները՝ հատուկ քննչական ծառայության ծառայողի պաշտոնից ազատվելու օրվա դրությամբ:
 Այսինքն, հատուկ քննչական ծառայության ծառայողի համար աշխատած տարիների համար տրվող հավելման մեջ հաշվարկվում են նաև ցանկացած քննիչի պաշտոնում աշխատած տարիների համար տրվող հավելավճարը, մինչդեռ դատախազների համար նախատեսված է միայն դատախազության քննիչի պաշտոնում աշխատած տարիների համար տրվող հավելավճարը և ոչ թե քննիչի: Ըստ այդմ, միասնական մոտեցում ապահովելու նպատակով առաջարկում ենք նախաձեռնված օրենսդրական փոփոխությունների շրջանակում Որոշման թիվ 4 հավելվածի 6-րդ կետի 4-րդ ենթակետից հանել «դատախազության» բառը՝ սահմանելով, որ դատախազի, դատավորի և քննիչի պաշտոնում աշխատած տարիների ժամանակահատվածը:
Ընդ որում, առաջարկվող փոփոխությունների համատեքստում անհրաժեշտ է նախ համապատասխան փոփոխություններ կատարել «Պաշտոնատար անձանց գործունեության ապահովման, սպասարկման և սոցիալական երաշխիքների մասին» ՀՀ օրենքի 9-րդ հոդվածի 3-րդ մասի 5-րդ պարբերության մեջ, որի վերաբերյալ ՀՀ դատախազության առաջարկությունները ներկայացվել են ՀՀ գլխավոր դատախազի տեղակալի՝ 2018 թվականի նոյեմբերի 18-ի թիվ 02/20/15935-19 գրությամբ: 
	Ընդունվել է ի գիտություն:
Առաջարկությունը  վերաբերում է «Պաշտոնատար անձանց գործունեության ապահովման, սպասարկման և սոցիալական երաշխիքների մասին» ՀՀ օրենքի 9-րդ հոդվածի 3-րդ մասին: 

Նշված օրենքի անցումային դրույթներով օրենքի 9-րդ հոդված կենսաթոշակի իրավունքի և կենսաթոշակի չափի հաշվարկման կարգ սահմանված է այդ հոդվածում նշված պաշտոն զբաղեցրած այն անձանց համար այդ թվում` դատախազի, որոնք կենսաթոշակի իրավունք են ձեռք բերել մինչև 2014 թվականի հուլիսի 1-ը գործող օրենդրությամբ:

Ընդ որում, օրենքի կարգավորումները բովանդակային առումով պարունակում են մինչև 2014 թվականի հուլիսի 1-ը գործող իրավակարգավորումները, այդ թվում` կենսաթոշակի չափը  հաշվարկելու համար սահմանված կարգը:

	

	5.
	ՀՀ մարդու իրավունքների պաշտպան
16.12.2019 թ. թիվ 

01/13.7/6616-19


	Ի պատասխան Ձեր՝ 2019 թվականի նոյեմբերի 11-ի թիվ ԶԲ/ԱԳ-1/23865-2019 գրության՝ տեղեկացնում եմ, որ «Հայաuտանի Հանրապետության կառավարության 2014 թվականի օգոստոսի 28-ի թիվ 895-ն որոշման մեջ փոփոխություններ և լրացումներ կատարելու մաuին» ՀՀ կառավարության որոշման նախագծի վերաբերյալ նկատառումներ չկան:
	Ընդունվել է ի գիտություն:
	

	6.
	ՀՀ արդարադատության նախարարություն

16.12.2019թ. թիվ 01/27.2/28850-2019
	Նախագծի 1-ին կետի 4-րդ ենթակետի «ե» պարբերությունում «հետևյալ խմբագրությամբ» բառերն անհրաժեշտ է փոխարինել «հետևյալ բովանդակությամբ» բառերով՝ համաձայն «Նորմատիվ իրավական ակտերի մասին» ՀՀ օրենքի դրույթների:
	Առաջարկությունն ընդունվել է ի գիտություն:
	Նախագծի 1-ին կետի 4-րդ ենթակետի «ե» պարբերությունը նախագծից հանվել է:

	7.
	Վարչապետի աշխատակազմի
սոցիալական հարցերի վարչություն

	1. Նախագծի 1-ին կետի 3-րդ ենթակետի ա) պարբերությամբ առաջարկվում է հանել «Պետական պաշտոններ զբաղեցնող անձանց վարձատրության մասին» Հայաստանի Հանրապետության» բառերը, ինչի արդյունքում ստացվում է, որ կենսաթոշակի չափը հաշվարկելիս հաշվառվում է «օրենքի N 1 հավելվածով սահմանված նշված պաշտոն զբաղեցնելու ժամանակահատվածը»: Մինչդեռ որոշմամբ, որպես օրենք, հասկանում ենք «Պաշտոնատար անձանց գործունեության ապահովման, սպասարկման և սոցիալական երաշխիքների մասին» ՀՀ օրենքը:
	Առաջարկությունն ընդունվել է ի գիտություն:
Նախագծի 1-ին կետի 3-րդ ենթակետի «ա» պարբերությամբ առաջարկվող փոփոխությունը բխում է  «Պաշտոնատար անձանց գործունեության ապահովման, սպասարկման և սոցիալական երաշխիքների մասին» օրենքից, որի N 1 հավելվածով սահմանված են «Պաշտոնատար անձանց գործունեության ապահովման, սպասարկման և սոցիալական երաշխիքների մասին» օրենքի 1-ին մասի 8-րդ կետով նախատեսված պաշտոնների ցանկը (նախկինում սահմանված էր «Պետական պաշտոններ զբաղեցնող անձանց վարձատրության մասին» օրենքով, տես 21.06.18 ՀՕ-341-Ն օրենքը):
	

	
	
	 2. Անհասկանալի է նախագծի 1-ին կետի 4-րդ ենթակետի դ) և ե) պարբերությունների
կարգավորումները՝ հաշվի առնելով այն, որ «Պաշտոնատար անձանց գործունեության ապահովման, սպասարկման և սոցիալական երաշխիքների մասին» ՀՀ օրենքի 2-րդ հոդվածի 3-րդ մասով սահմանվում է, որ պետական պաշտոն զբաղեցրած անձը կենսաթոշակի իրավունք ունի, եթե չի զբաղեցնում հանրային պաշտոն կամ հանրային ծառայության պաշտոն:
	Առաջարկությունն ընդունվել է ի գիտություն:

Օրենքի 2-րդ հոդվածով սահմանված են կենսաթոշակի իրավունք տվող պայմանները:

Նախագծի 1-ին կետի 4-րդ ենթակետի «դ» պարբերությունով ապահովվում է կենսաթոշակ ստանալու իրավունքը դադարեցնելու վերաբերյալ  օրենքի 6-րդ հոդվածի 4-րդ մասի կիրարկումը:
	Նախագծի 1-ին կետի 4-րդ ենթակետի «ե» պարբերությունը նախագծից հանվել է:

	
	
	3. Լրացուցիչ հիմնավորման կարիք ունի նախագծի 1-ին կետի 4-րդ ենթակետի է) պարբերությամբ՝ «Պաշտոնատար անձանց գործունեության ապահովման, սպասարկման և սոցիալական երաշխիքների մասին» ՀՀ օրենքի 2-րդ հոդվածով կենսաթոշակ ստանալու իրավունք ունեցող անձանցից միայն դատախազների և հատուկ քննչական ծառայողների համար պահանջի սահմանումը:
	Առաջարկությունն ընդունվել է ի գիտություն:

Նախագծի 1-ին կետի 4-րդ ենթակետի «է» լրամշակված նախագծի «զ» պարբերությունը վերաբերում է այն դեպքերին, երբ օրենքի 9-րդ հոդվածի 3-րդ մասի` մինչև 18.07.2019թ. գործող խմբագրության համաձայն` 2014թ. հուլիսի 1-ի դրությամբ 20 տարվա մասնագիտական աշխատանքային ստաժ չունենալու հիմքով դատախազի և հատուկ քննչական ծառայողի պաշտոն զբաղեցրած անձին նշանակվել է կենսաթոշակ օրենքի 2-րդ հոդվածով սահմանված հիմքերով:
18.07.2019թ. ուժի մեջ մտած օրենսդրական փոփոխությամբ (տես 01.07.19 ՀՕ-101-Ն օրենքը) օրենքի 9-րդ հոդվածի 3-րդ մասով սահմանվեց, որ 20 տարվա մասնագիտական աշխատանքային ստաժ պետք է ունենալ 2017թ. հուլիսի 1-ի դրությամբ: 
Ըստ այդմ, Նախագծի 1-ին կետի 4-րդ ենթակետի «է» լրամշակված նախագծի «զ» պարբերությամբ նախատեսվում է, որ մինչև 18.07.2019թ.  դատախազի և հատուկ քննչական ծառայողի պաշտոն զբաղեցրած անձին նշանակված կենսաթոշակները վերահաշվարկվում են կենսաթոշակառուի գրավոր դիմումի և ներկայացված փաստաթղթերի հիման վրա` դիմելու ամսվան հաջորդող ամսվա 1-ից, եթե կենսաթոշակառուն կենսաթոշակ նշանակելու օրվա դրությամբ բավարարում է օրենքի 9-րդ հոդվածի 3-րդ մասի 1-ին կամ 2-րդ կետով սահմանված պահանջներին:
	

	
	
	4. Նախագծի 1-ին կետի 5-րդ ենթակետի բ) պարբերության փոփոխությունը վերանայման կարիք ունի:
	Առաջարկությունն ընդունվել է ի գիտություն:
Նախագծի 1-ին կետի 5-րդ ենթակետի «բ» պարբերությամբ վերացվում է Որոշման N 4 հավելվածի 2-րդ և 7-րդ կետերի հղման վրիպակը:

Այսպիսով հստակեցվում է, որ Որոշման N 4 հավելվածով սահմանված կարգով հաշվարկվում է նաև Օրենքի 9-րդ հոդվածի 3-րդ մասի 2-րդ պարբերությունում նշված դեպքում դատախազի կամ հատուկ քննչական ծառայության ծառայողի պաշտոն զբաղեցրած անձի հաշվարկային աշխատավարձը:
	

	
	
	5. Լրացուցիչ հիմնավորման կարիք ունի նախագծի 1-ին կետի 5-րդ ենթակետի գ) և դ)  պարբերություններով հավասարեցումների սահմանումը:
	Առաջարկությունն ընդունվել է ի գիտություն:

Նախագծի 1-ին կետի 5-րդ ենթակետի «գ» և «դ»  պարբերություններով առաջարկվում է կարգավորվել ՀՔԾ վարչությունների պետերի, նրանց տեղակալների՝ Օրենքի 9-րդ հոդվածով սահմանված կարգով կենսաթոշակ նշանակելիս  հաշվարկային աշխատավարձը հաշվարկելուն առնչվող հարաբերությունները: 

Այս դեպքում հարկ է նկատի ունենալ, որ  մինչև 2014թ. հուլիսի 1-ը գործող օրենսդրությամբ (տես «Հատուկ քննչական ծառայության մասին» օրենքի 4-րդ հոդվածի 1-ին կետում 19.05.14 ՀՕ-31-Ն օրենքով կատարված փոփոխությունը, որն ուժի մեջ է մտել 28.06.2014թ.) այս պաշտոնների համար պաշտոնային դրույքաչափեր սահմանված չեն եղել:

Հաշվի առնելով 01.07.2014թ. դրությամբ ՀՔԾ գործող պաշտոնները (հատուկ քննչական ծառայության պետը, նրա տեղակալը, հատկապես կարևոր գործերի ավագ քննիչները և հատկապես կարևոր գործերի քննիչները), նախագծի խնդրո առարկա դրույթով առաջարկվում է վարչության պետի պաշտոնը հավասարեցնել ՀՔԾ պետի տեղակալի, իսկ վարչության պետի տեղակալի պաշտոնը՝ հատուկ քննչական ծառայության հատկապես կարևոր գործերի ավագ քննիչի պաշտոնին:
	

	
	
	6. Նախագծի 1-ին կետի 5-րդ ենթակետի ե) պարբերությամբ լրացվող 13-րդ կետի 1-ին ենթակետում հիմնավորման կարիք ունի «55.500 դրամ» բազային պաշտոնային դրույքաչափի սահմանումը:
	Առաջարկությունն ընդունվել է ի գիտություն:

Նախագծի 1-ին կետի 5-րդ ենթակետի «ե» պարբերությամբ լրացվող 13-րդ կետում հաշվի է առնվել «ՀՀ 2014 թվականի պետական բյուջեի մասին» օրենքի 9-րդ հոդվածի 4-րդ կետի «ա» պարբերությունը, որով հարկային ծառայության քննիչի և մաքսային ծառայության քննիչի բազային պաշտոնային դրույքաչափը սահմանվել է 55500 դրամ: 
	

	
	
	7. Նախագծի 1-ին կետի 5-րդ ենթակետի ե) պարբերությամբ լրացվող 15-րդ կետում հիմնավորել  «29280», «120.000», «0.26» թվերի կիրառումը:
	Առաջարկությունն ընդունվել է ի գիտություն:

Նախագծի 1-ին կետի 5-րդ ենթակետի «ե» պարբերությամբ լրացվող 15-րդ կետում հաշվի են առնվել եկամտային հարկի` 01.07.2014թ. դրությամբ գործող դրույքաչափերը` 
Ամսական հարկվող եկամտի չափը

Հարկի գումարը

Մինչև 120000 դրամ

Հարկվող եկամտի 24.4 տոկոսը

120000-2000000 դրամ

29280 դրամին գումարած 120000 դրամը գերազանցող գումարի 26 տոկոսը

2000000 դրամից ավելի

518080 դրամին գումարած 2000000 դրամը գերազանցող գումարի 36 տոկոսը


	

	
	
	 8. Անհրաժեշտ է ներկայացնել նախագծի ընդունման արդյունքում անհրաժեշտ լրացուցիչ միջոցների հաշվարկ-հիմնավորում՝ ըստ անհրաժեշտության քննարկելով շահագրգիռ մարմինների հետ:
	Առաջարկությունն ընդունվել է ի գիտություն:

Նախագիծն ապահովում է 01.07.19 ՀՕ-101-Ն օրենքի կիրարկումը:

Դեռևս օրենքի նախագծի մշակման փուլում անդրադարձ է կատարվել դրա ընդունման դեպքում անհրաժեշտ լրացուցիչ միջոցները գնահատելու հարցին:

Շահագրգիռ մարմինների տրամադրած տեղեկությունների համաձայն` ծախսերի էական ավելացում չի նախատեսվում:
	

	8.
	Վարչապետի աշխատակազմի

սոցիալական հարցերի վարչություն


	1. Համաձայն «Պաշտոնատար անձանց գործունեության ապահովման, սպասարկման և սոցիալական երաշխիքների մասին» ՀՀ օրենքի (այսուհետ՝ օրենք) 2-րդ հոդվածի 3-րդ մասի՝ պետական պաշտոն զբաղեցրած անձը կենսաթոշակի իրավունք ունի, եթե չի զբաղեցնում հանրային պաշտոն կամ հանրային ծառայության պաշտոն:

Համաձայն օրենքի 6-րդ հոդվածի 4-րդ մասի՝ օրենքով սահմանված կենսաթոշակ ստանալու իրավունքը դադարում է պետական պաշտոն զբաղեցրած անձի և ՀՀ մասնակցությամբ գործող միջազգային դատարանի դատավորի պաշտոնում պաշտոնավարած անձի` հանրային պաշտոն կամ հանրային ծառայության պաշտոն զբաղեցնելու ամսվան հաջորդող ամսվա 1-ից:

Նախագծի 1-ին կետի 4-րդ ենթակետի ե) պարբերությամբ սահմանվում է, որ եթե կենսաթոշակը նշանակվել է մինչև 2018 թվականի ապրիլի 9-ը և այդ օրվա դրությամբ անձը կատարել է գիտական, մանկավարժական և ստեղծագործական աշխատանք, ապա նրա կենսաթոշակը շարունակվում է վճարվել: Անհասկանալի է նման կարգավորում նախատեսելը՝ հաշվի առնելով այն, որ օրենքը կենսաթոշակ ստանալու դեպքում բացառում է միայն հանրային պաշտոն կամ հանրային ծառայության պաշտոն զբաղեցնելը:
	Առաջարկությունն ընդունվել է:
	Նախագծի 1-ին կետի 4-րդ ենթակետի «ե» պարբերությունը նախագծից հանվել է:

	
	
	2. Նախագծի 1-ին կետի 3-րդ ենթակետի գ. պարբերությամբ լրացվող նոր նախադասությունը գտնում ենք ոչ նպատակահարմար՝ հաշվի առնելով այն, որ «Պետական կենսաթոշակների մասին» ՀՀ օրենքի 29-րդ հոդվածի 2-րդ մասով արդեն իսկ սահմանվում է, որ այդ ժամանակահատվածները հաշվառվում են աշխատանքային ստաժում:
	Առաջարկությունը չի ընդունվել: 
Խնդրո առարկա դրույթով հստակեցվում են այլ գործունեության այն «Պետական կենսաթոշակների մասին» օրենքի 29-րդ հոդվածի 2-րդ մասում նշված ժամանակահատվածները, որոնք, որպես աշխատած և մասնագիտական աշխատանքային ստաժում չհաշվառվող ժամանակահատվածներ, հաշվի են առնվում Օրենքի 9-րդ հոդվածի 3-րդ մասով նշանակվող կենսաթոշակի չափը հաշվարկելու համար: 
	

	9.
	Նախախիծը ներբեռնվել է www.e-draft.am
	Առաջարկություններ չեն ստացվել:
	
	


ՆԱԽԱՐԱՐ

